
Annotatsiya. Tijorat banklari depozit bazasining yetarliligi moliyaviy barqarorlikni ta’minlovchi resurs 
bazasi va likvidlikning muhim komponenti sifatida baholanadi. 2021–2025-yillarda O‘zbekiston bank tizimida 
jami depozitlar hajmi 156,2 trln so‘mdan 417,3 trln so‘mgacha oshgan, jamg‘arma va muddatli depozitlarning 
jami depozitlardagi ulushi 55,7 foizdan 69,1 foizgacha, milliy valyutadagi depozitlar ulushi esa 61,2 foizdan 79,1 
foizgacha ko‘paygan. Shu bilan birga, kreditlarning depozitlarga nisbati (LDR) 209,0 foizdan 144,8 foizgacha 
pasaygan bo‘lsa-da, 2025-yilda banklar kesimida ushbu ko‘rsatkich 64,1–241,5 foiz oralig‘ida shakllangan. 
Depozit bazasi yetarliligini baholashda nafaqat depozitlar hajmini, balki barqaror depozitlar ulushi, LDR, milliy 
valyutadagi resurslar salmog‘i, likvidlikni qoplash koeffitsiyenti (LCR), sof barqaror moliyalashtirish koeffitsiyenti 
(NSFR) hamda depozitlar konsentratsiyasi bilan bog‘liq risklarni qamrab oluvchi ko‘p o‘lchamli monitoring 
yondashuvi taklif etiladi.

Kalit so‘zlar: tijorat banklari, moliyaviy barqarorlik, depozit bazasi, barqaror moliyalashtirish, kreditlarning 
depozitlarga nisbati (LDR), likvidlikni qoplash koeffitsiyenti (LCR), sof barqaror moliyalashtirish koeffitsiyenti 
(NSFR), likvidlik, aktivlar va passivlarni boshqarish (ALM), milliy valyutadagi depozitlar, bank risklari.

Аннотация. Достаточность депозитной базы коммерческих банков рассматривается как важный 
компонент ресурсного обеспечения и ликвидности, способствующий обеспечению финансовой 
устойчивости банков. В 2021–2025 годах общий объем депозитов в банковской системе Узбекистана 
увеличился с 156,2 трлн сумов до 417,3 трлн сумов, совокупная доля сберегательных и срочных 
депозитов возросла с 55,7% до 69,1%, а доля депозитов в национальной валюте — с 61,2% до 79,1%. 
Вместе с тем отношение кредитов к депозитам (LDR) снизилось с 209,0% до 144,8%, при этом в 2025 году 
значение данного показателя в разрезе отдельных банков находилось в диапазоне 64,1–241,5%. Для 
оценки достаточности депозитной базы предложен многомерный подход к мониторингу, учитывающий 
не только объем депозитов, но и долю стабильных депозитов, коэффициент LDR, долю ресурсов в 
национальной валюте, коэффициент покрытия ликвидности (LCR), коэффициент чистого стабильного 
фондирования (NSFR), а также риски концентрации депозитной базы.

Ключевые слова: коммерческие банки, финансовая устойчивость, депозитная база, стабильное 
фондирование, отношение кредитов к депозитам (LDR), коэффициент покрытия ликвидности (LCR), 
коэффициент чистого стабильного фондирования (NSFR), ликвидность, управление активами и 
пассивами (ALM), депозиты в национальной валюте, банковские риски.

Abstract. The adequacy of commercial banks’ deposit bases is assessed as a key component of 
funding and liquidity that contributes to ensuring financial stability. During 2021–2025, total deposits in 
Uzbekistan’s banking system increased from UZS 156.2 trillion to UZS 417.3 trillion, while the combined 
share of savings and time deposits rose from 55.7% to 69.1%, and the share of deposits denominated in 
the national currency increased from 61.2% to 79.1%. At the same time, the loan-to-deposit ratio (LDR) 
declined from 209.0% to 144.8%, while in 2025 its values across individual banks ranged from 64.1% 
to 241.5%. A multidimensional monitoring approach is proposed for assessing deposit base adequacy, 
incorporating not only the volume of deposits but also the share of stable deposits, the loan-to-deposit 
ratio, the share of national-currency funding, the Liquidity Coverage Ratio (LCR), the Net Stable Funding 
Ratio (NSFR), and deposit concentration risks.

Keywords: commercial banks, financial stability, deposit base, stable funding, loan-to-deposit ratio (LDR), 
Liquidity Coverage Ratio (LCR), Net Stable Funding Ratio (NSFR), liquidity, asset-liability management (ALM), 
national-currency deposits, banking risks.

K I R I S H
Tijorat banklarining moliyaviy barqarorligi kapital yetarliligi, aktivlar sifati, rentabellik va likvidlik bilan bir 

qatorda, moliyalashtirish manbalarining barqarorligiga ham bevosita bog‘liq. Depozitlar bank majburiyatlarining 
eng muhim va odatda eng diversifikatsiyalangan qismi bo‘lgani uchun depozit bazasining yetarliligi bankning 
kreditlashni uzluksiz moliyalashtirish, stress davrida majburiyatlarni bajarish va tashqi resurslarga haddan 
tashqari bog‘liqlikni cheklash qobiliyatini belgilaydi. Shu sababli depozit bazasini faqat miqdor nuqtai nazaridan 
emas, balki uning muddat, valyuta, mijozlar segmenti va ehtimoliy chiqib ketish tezligi bo‘yicha sifati nuqtai 
nazaridan ham baholash zarur.

Klassik bank adabiyotida depozit bazasi barqarorligini ta’minlashda transaksion depozitlarning yuqori 
ulushini maqbullashtirish, muddatli va jamg‘arma depozitlarini ko‘paytirish hamda “asosiy depozitlar” ulushini 
baholashga alohida e’tibor qaratilgan [1].

O.I. Lavrushin muddatli va jamg‘arma depozitlarini resurs bazasining nisbatan barqaror qismi sifatida 
tavsiflaydi [2]; V.M. Usoskin esa talab qilib olinguncha depozitlardan uzoq muddatli aktivlarni moliyalashtirishda 
samarali foydalanish likvidlikni boshqarishga alohida e’tibor qaratishni talab etishini ta’kidlaydi [3].

Zamonaviy prudensial yondashuv esa depozitlar barqarorligini alohida statik koeffitsiyent bilan cheklamaydi. 
Basel III doirasida LCR bankning 30 kunlik stress davrida yuqori sifatli likvid aktivlar buferini saqlashini talab 
qiladi, NSFR esa aktivlar xususiyatiga mos barqaror moliyalashtirish manbalari profilini shakllantirishga 
qaratilgan [4].

2023-yildagi xalqaro bank stresslari depozit bazasining konsentratsiyasi va omonatchilar mablag‘larining 
tez chiqib ketish ehtimolini hisobga olish likvidlik, kapital va bozor risklarini samarali boshqarishda muhim 
ahamiyat kasb etishini ko‘rsatdi. IMF tahlillarida ham konsentratsiyalangan depozit bazasiga ega banklarda 
“run risk”ni boshqarishga alohida e’tibor qaratish zarurligi qayd etilgan [5].

O‘zbekiston sharoitida masalaning dolzarbligi bank kredit portfeli va depozitlar o‘sish sur’atlarining o‘zaro 
nisbatini samarali muvofiqlashtirish zarurati bilan bog‘liq. 2021–2025-yillarda depozitlar dinamikasida sezilarli 
ijobiy o‘zgarishlar kuzatilgan bo‘lib, kreditlarning depozitlarga nisbati bo‘yicha ham barqaror muvozanatni 
ta’minlash imkoniyatlari kengayib bormoqda. Shu nuqtai nazardan, maqolaning maqsadi — tijorat banklari 
depozit bazasi yetarliligini moliyaviy barqarorlik nuqtai nazaridan qayta talqin qilish, 2021–2025-yillar 
dinamikasini tizim va banklar kesimida baholash hamda bank ichki ALM va risk-appetit tizimiga mos monitoring 
mexanizmlarini taklif etishdan iborat.

T A D Q I Q O T  M E T O D O L O G I YA S I
Tadqiqotning empirik bazasi ikki darajadan iborat. Birinchi darajada O‘zbekiston bank tizimining 2021–

2025-yillar bo‘yicha yil yakunidagi depozitlar, kreditlar va likvidlik ko‘rsatkichlari tahlil qilindi.
Ikkinchi darajada tanlangan tijorat bankining 2021–2025-yillar bo‘yicha muvozanatlashgan panel 

ma’lumotlaridan foydalanildi (13 bank × 20 chorak = 260 kuzatuv). Tanlanma 2025-yil oxirida bank tizimi 
aktivlarining 74,1 foizini, kreditlarning 76,3 foizini va depozitlarning 69,6 foizini qamrab olgan.

T A H L I L  V A  N A T I J A L A R 
Depozit bazasi yetarliligini moliyaviy barqarorlik bilan bog‘lash uchun quyidagi asosiy ko‘rsatkichlar 

hisoblandi:
Barqaror depozitlar ulushi = (jamg‘arma depozitlari + muddatli depozitlar) / jami depozitlar × 100. (1)
Depozitlar bilan kreditlarni qoplash = jami depozitlar / jami kreditlar × 100. (2)
LDR = jami kreditlar / jami depozitlar × 100. (3)
Milliy valyutadagi depozitlar ulushi = milliy valyutadagi depozitlar / jami depozitlar × 100. (4)
LDR mazkur tadqiqotda regulyativ normativ emas, balki resurslar bilan ta’minlanganlik va ALM bosimini 

ifodalovchi analitik indikator sifatida talqin qilindi. LCR va NSFR uchun esa Basel III’da belgilangan 100 
foizlik minimal me’yor moliyaviy barqarorlikning qisqa muddatli va tarkibiy likvidlik chegarasi sifatida qabul 
qilindi.

Ikki tomonlama fixed effects modelida ROAga ta’sir etuvchi omillar qatorida LDR, NPL, kapital proksisi va 
bank hajmi nazorat qilindi. Mazkur natija depozitlar hisobiga moliyalashtirishning rentabellikka qisqa muddatli 
mustaqil ta’siri bilan uning likvidlik va barqarorlikdagi tarkibiy ahamiyatini alohida talqin qilish imkonini beradi.

2021–2025-yillarda O‘zbekiston bank tizimining depozit bazasi miqdor jihatidan jadal kengaygan. Jami 
depozitlar 156,2 trln so‘mdan 417,3 trln so‘mgacha ko‘payib, to‘rt yillik intervalda o‘rtacha yillik o‘sish sur’ati 
taxminan 27,8 foizni tashkil etdi. Moliyaviy barqarorlikni ta’minlashda depozitlarning umumiy hajmi bilan bir 
qatorda, ularning tarkibi ham muhim hisoblanadi.

1-jadval
O‘zbekiston bank tizimi depozit bazasining tarkibiy dinamikasi (yil yakuni bo‘yicha)1

Yil Jami depozit, 
trln so‘m

Talab qilib 
olinguncha, % Jamg‘arma, % Muddatli, %

Barqaror 
depozitlar 
ulushi, %

O‘zgarish talqini

2021 156,2 44,3 8,8 46,9 55,7 Bazaviy yil

2022 216,7 46,5 10,7 42,8 53,5 Tarkibiy 
muvozanatlashuv

2023 241,7 36,4 10,0 53,6 63,6 Tarkib yaxshilanmoqda
2024 308,7 34,0 9,5 56,5 66,0 Tarkib yaxshilanmoqda
2025 417,3 30,9 13,3 55,8 69,1 Tarkib yaxshilanmoqda

1-jadvaldan ko‘rinadiki, talab qilib olinguncha depozitlar ulushi 2021-yildagi 44,3 foizdan 2025-yilda 30,9 
foizga pasaygan, jamg‘arma va muddatli depozitlarning birgalikdagi ulushi esa 55,7 foizdan 69,1 foizga oshgan. 
Ayniqsa, muddatli depozitlar hajmining 73,2 trln so‘mdan 233,0 trln so‘mgacha o‘sishi banklarning prognoz 
qilinadigan resurs bazasini kengaytirgan.

1-rasm. Depozitlar tarkibining o‘zgarishi (yil yakuni bo‘yicha)2

Bu o‘zgarish passivlarning behavioral stability nuqtai nazaridan ijobiy tendensiya hisoblanadi. Shu bilan 
birga, muddatli depozitlar qiymatining o‘sishi jalb qilingan resurslar qiymati va NIMni samarali boshqarishga 
bo‘lgan talabni oshirishi mumkin. 

2-jadval
Depozit resurslari va moliyaviy barqarorlik indikatorlari (yil yakuni bo‘yicha)3

Yil Depozitlar, trln 
so‘m

Kreditlar, trln 
so‘m Depozit/kredit, % LDR, % Milliy valyutadagi 

depozitlar, % LCR, % NSFR, %

2021 156,2 326,4 47,9 209,0 61,2 189,6 115,4
2022 216,7 390,0 55,6 180,0 60,8 211,6 115,6
2023 241,7 471,4 51,3 195,0 70,1 164,8 111,8
2024 308,7 533,1 57,9 172,7 74,9 193,8 115,3
2025 417,3 604,0 69,1 144,8 79,1 207,5 119,9

1 www.cbu.uz . O‘zbekiston Respublikasi Markaziy bankining rasmiy sayti ma’lumotlari asosida muallif tomonidan tuzildi.
2  www.cbu.uz . O‘zbekiston Respublikasi Markaziy bankining rasmiy sayti ma’lumotlari asosida muallif tomonidan tuzildi.
3  www.cbu.uz . O‘zbekiston Respublikasi Markaziy bankining rasmiy sayti ma’lumotlari asosida muallif hisob-kitoblari

Depozitlar kreditlarga nisbatan tezroq o‘sgani natijasida LDR 2021-yildagi 209,0 foizdan 2025-yil yakunida 
144,8 foizgacha pasaygan. Shu bilan birga, depozitlarning kreditlarni qoplash darajasi 47,9 foizdan 69,1 
foizgacha ko‘tarilgan. LCR va NSFR ko‘rsatkichlarining dinamikasi resurs bazasini boshqarish jarayonida 
likvidlik ko‘rsatkichlarining barqarorligini ta’minlashga alohida e’tibor qaratilganini ko‘rsatadi. 2025-yil yakunida 
LCR 207,5 foizni, NSFR esa 119,9 foizni tashkil etgan. Markaziy bankning 2025-yil uchun Moliyaviy barqarorlik 
hisobotida ham depozitlar kengayishi va likvidlik buferlarining mustahkamlanishi bank tizimi barqarorligini 
qo‘llab-quvvatlagan omillar sifatida qayd etiladi.

Depozit bazasining valyuta tarkibida ham barqarorlik uchun muhim ijobiy o‘zgarish kuzatildi: milliy 
valyutadagi depozitlar ulushi 2021-yildagi 61,2 foizdan 2025-yilda 79,1 foizga yetdi. Bu passivlar dollarlashuvining 
qisqarishiga xizmat qilib, valyuta kursi shoklarining jalb qilingan resurslar qiymati va ALMga uzatilishini cheklash 
nuqtai nazaridan ijobiy hisoblanadi.

3-jadval
Tanlangan banklarda LDRning 2021–2025-yillardagi o‘rtacha va 2025-yil yakunidagi darajasi4

Bank 2021–2025-yillardagi 
o‘rtacha LDR, %

2025-yildagi 
LDR, % Moliyaviy barqarorlik nuqtai nazaridan talqin

Universal bank 70,4 64,1 Depozitlar kreditlarni to‘liq qoplaydi; resurs bazasi 
barqaror

Kapitalbank 78,9 81,9 Depozit resurslari kredit portfeliga nisbatan yetarli

Trastbank 67,7 82,8 Konservativ resurs bazasi profili

Ipak Yo‘li banki 142,8 109,7 2025-yilda sezilarli ijobiy o‘zgarish kuzatilgan

Aloqabank 115,5 121,1 Kredit va depozitlar o‘sishini muvofiqlashtirish muhim

Xalq banki 147,8 126,2 Resurs bazasini yanada kengaytirish imkoniyati mavjud

O‘zmilliybank (NBU) 286,1 208,9 Depozitlardan tashqari resurslardan faol foydalaniladi

O‘zsanoatqurilishbank 
(SQB) 336,8 206,5 ALM va uzoq muddatli resurslarni jalb qilish muhim

Agrobank 316,0 241,5 Barqaror resurs bazasini yanada kengaytirish muhim

Banklar kesimidagi natijalar depozit bazasi yetarliligini tizim bo‘yicha o‘rtacha ko‘rsatkich bilan bir 
qatorda, har bir bankning o‘ziga xos xususiyatlarini hisobga olgan holda baholash muhimligini ko‘rsatadi. 
2025-yilda tanlangan banklarda LDR 64,1 foizdan 241,5 foizgacha farq qilgan. Universal bank, Kapitalbank va 
Trastbankda depozitlar kredit portfelini to‘liq yoki ortiqcha qoplagan bo‘lsa, NBU, SQB va Agrobankda kredit 
portfelini moliyalashtirishda depozitlar bilan bir qatorda boshqa resurs manbalaridan ham faol foydalanilgan. 
Bu banklarning tashqi va institutsional moliyalashtirish manbalari, davlat resurslari va biznes modelidagi 
farqlarni aks ettiradi. Shuning uchun LDR uchun yagona “ideal” chegarani belgilashdan ko‘ra, bankka xos risk 
appetite va kredit o‘sishini barqaror resurslar bilan muvofiqlashtirish mexanizmini shakllantirish maqsadga 
muvofiq.

Panel ekonometrik baholashida LDR koeffitsiyenti ikki tomonlama fixed effects modelida manfiy (−0,0030) 
bo‘lgan, ammo statistik jihatdan ahamiyatli emas (p = 0,355). Bu natija depozitlar hisobiga moliyalashtirishning 
qisqa muddatli ROAga mustaqil ta’siri statistik jihatdan aniqlanmaganini, shu bilan birga, uning moliyaviy 
barqarorlikdagi ahamiyati likvidlik va resurs bazasi barqarorligi orqali namoyon bo‘lishini ko‘rsatadi. Resurslarni 
jalb qilish riski odatda likvidlik, jalb qilingan resurslar qiymati, qayta narxlash va stress sharoitidagi chiqimlar 
orqali bilvosita hamda kechikib namoyon bo‘ladi. Xuddi shu modelda NPLning ROAga ta’siri statistik jihatdan 
ahamiyatli bo‘lgani depozit strategiyasini aktivlar sifati va kredit o‘sishi bilan uyg‘un holda boshqarish muhimligini 
ko‘rsatadi.

Olingan natijalar depozit bazasining yetarliligi tushunchasini an’anaviy “depozit qancha ko‘p bo‘lsa, shuncha 
yaxshi” yondashuvidan kengroq talqin qilish zarurligini ko‘rsatadi. 2021–2025-yillarda depozitlarning kreditlarga 
nisbatan tezroq o‘sishi, muddatli va jamg‘arma depozitlar ulushi hamda milliy valyutadagi resurslar salmog‘ining 
oshishi O‘zbekiston bank tizimining resurslarni jalb qilish pozitsiyasini yaxshilagan. 2025-yil yakunidagi 
144,8 foizlik tizim LDRi va banklar kesimidagi farqlar esa moliyaviy barqarorlikni yanada mustahkamlashda 
banklarning individual resurs bazasi xususiyatlarini hisobga olish muhimligini ko‘rsatadi.

4	  www.cbu.uz . O‘zbekiston Respublikasi Markaziy bankining rasmiy sayti ma’lumotlari asosida muallif tomonidan tuzildi.

Klassik adabiyotdagi transaksion depozitlar ulushi yoki “asosiy depozitlar” bo‘yicha yagona chegaralarni 
hozirgi raqamli bank amaliyotida qo‘shimcha ko‘rsatkichlar bilan boyitish maqsadga muvofiq. Chunki mobil 
bank, payroll, card balance, money-market va avtomatik rollover mahsulotlari depozitning huquqiy turi bilan 
uning real behavioral stability xususiyatlarini kompleks baholashni talab qiladi. Shu sababli banklar core deposit 
modellarini amaldagi chiqib ketish koeffitsiyentlari, mijoz segmenti, konsentratsiya va foiz sezgirligi bo‘yicha 
kalibrlashi kerak.

Depozit bazasi yetarliligini moliyaviy barqarorlikning ko‘p o‘lchamli “Deposit Funding Stability Profile” 
(DFSP) orqali baholash taklif etiladi. U yagona sun’iy indeks emas, balki beshta o‘zaro bog‘liq blokni bir vaqtda 
kuzatishni nazarda tutadi: (1) barqaror depozitlar ulushi va ularning behavioral runoffi; (2) LDR va kredit–depozit 
funding gapi; (3) milliy/xorijiy valyuta tarkibi; (4) LCR/NSFR va maturity/repricing gap; (5) yirik depozitorlar 
konsentratsiyasi va funding cost. Bunday yondashuv depozit yetarliligini bank moliyaviy barqarorligining kapital, 
likvidlik va aktivlar sifati bilan bog‘langan qismiga aylantiradi.

4-jadval
Depozit bazasi yetarliligini moliyaviy barqarorlikka integratsiya qilish matritsasi5

Monitoring bloki Asosiy indikatorlar Erta ogohlantirish signali Boshqaruv qarori

Depozit tarkibi Muddatli + jamg‘arma ulushi; 
behavioral runoff

Qisqa muddatli/talab 
depozitlari tez o‘sishi

Mahsulot va foiz siyosatini 
qayta muvozanatlash

Resurslar mutanosibligi
LDR; kredit–depozit resurs 
tafovuti; depozit va kredit 

o‘sishi

Kredit o‘sishi depozit 
o‘sishidan uzoq muddat 

yuqori bo‘lishi

Kredit o‘sishini 
barqaror resurslar bilan 

muvofiqlashtirish

Valyuta barqarorligi Milliy valyuta ulushi; xorijiy 
valyutadagi resurslar

FX depozitlar 
konsentratsiyasining o‘sishi

Dedollarizatsiya va FX gap 
limitlari

Likvidlik/ALM LCR; NSFR; 
maturity/repricing gap

LCR/NSFR buferining 
qisqarishi; 30/90 kunlik gap 
dinamikasining o‘zgarishi

HQLA, uzoq muddatli 
resurslarni jalb qilish va 

ALCO choralari

Konsentratsiya va qiymat Top-10 depozitlar; resurslar 
qiymati

Yirik mijozlar ulushi yoki 
depozit stavkalarining keskin 

o‘sishi

Konsentratsiya limiti, 
segment diversifikatsiyasi, 

stress outflow

Two-way fixed effects natijasi: LDR koeffitsiyenti −0,003018, p = 0,3549; NPL koeffitsiyenti −0,25545, p = 
0,0076 (N = 260). Shuning uchun LDRning joriy chorakdagi ROAga mustaqil ta’siri statistik jihatdan ahamiyatli 
emas, NPLning ta’siri esa statistik jihatdan ahamiyatli.

DFSPni amaliyotga joriy qilishda banklar uchun barcha ko‘rsatkichlarga yagona qat’iy chegara belgilashdan 
ko‘ra, ularni banklarning individual xususiyatlariga moslashtirish maqsadga muvofiq. LCR va NSFRda 
prudensial minimum mavjud bo‘lsa, LDR va core deposit ko‘rsatkichlari bankning biznes modeli, chakana/
korporativ depozitlar ulushi, depozitlarning tarixiy runoffi va alternativ resurslarni jalb qilish imkoniyatiga qarab 
bankka xos diapazonda belgilanishi kerak. Xususan, davlat ishtirokidagi yirik banklarda yuqori LDR tashqi va 
maqsadli resurslar bilan qisman qoplanishi mumkin, bunda ushbu resurslarning muddati va qiymatini kredit 
aktivlariga muvofiqlashtirish ALM samaradorligini yanada oshirishga xizmat qiladi.

Shuning uchun bank ichki ALCO jarayonida kredit o‘sishi faqat kapital limiti bilan emas, balki prognoz 
qilinadigan barqaror depozitlar va uzoq muddatli resurslar hajmi bilan ham bog‘lanishi lozim. Agar kredit o‘sishi 
3–6 oy davomida depozitlar va boshqa barqaror resurslar o‘sishidan yuqori bo‘lsa, avtomatik resurs bazasi 
bo‘yicha ogohlantirish triggerini ishga tushirish hamda kredit rejasi, depozit pricingi, obligatsiyalar orqali resurs 
jalb qilish, sindikatlashgan moliyalashtirish va HQLA buferini qayta ko‘rib chiqish maqsadga muvofiq.

X U L O S A  V A  T A K L I F L A R
Tijorat banklari moliyaviy barqarorligini ta’minlashda depozit bazasi yetarliligini baholashga oid tadqiqot 

natijalari quyidagi xulosalarni shakllantirish, ilmiy taklif va amaliy tavsiyalar ishlab chiqish imkonini berdi:
1. O‘zbekiston bank tizimining depozit bazasi 2021–2025-yillarda nafaqat miqdor, balki tarkibiy jihatdan 

ham mustahkamlangan. Jami depozitlar 156,2 trln so‘mdan 417,3 trln so‘mgacha o‘sgan, jamg‘arma va muddatli 
depozitlarning birgalikdagi ulushi 55,7 foizdan 69,1 foizga ko‘tarilgan. Bu banklarning nisbatan barqaror va 
prognoz qilinadigan resurs bazasi kengayganini ko‘rsatadi. 

5	  Muallif tomonidan tuzilgan

2. Depozit bazasining yetarliligini faqat uning hajmi bilan baholash yetarli emasligi asoslandi. Mazkur 
ko‘rsatkich depozitlarning muddat tarkibi, kreditlarni depozitlar bilan qoplash darajasi, LDR, milliy valyutadagi 
depozitlar ulushi, LCR, NSFR hamda depozitlar konsentratsiyasi bilan kompleks baholanishi lozim. 

3. Bank tizimida kreditlarning depozitlarga nisbati sezilarli yaxshilangan bo‘lib, resurslar mutanosibligini 
yanada mustahkamlash imkoniyatlari mavjud. LDR 209,0 foizdan 144,8 foizga pasaygan, 2025-yilda esa 
alohida banklar kesimida ushbu ko‘rsatkich 64,1 foizdan 241,5 foizgacha farq qilgan. Bu depozit bazasi 
yetarliligini bankning biznes modeli va resurs jalb qilish imkoniyatlarini hisobga olgan holda individual baholash 
muhimligini ko‘rsatadi. 

4. Depozit bazasining valyuta tarkibida ijobiy o‘zgarish aniqlandi. Milliy valyutadagi depozitlar ulushining 
61,2 foizdan 79,1 foizga o‘sishi bank majburiyatlarining dollarlashuvini kamaytirish, valyuta riskining resurslar 
qiymati va ALMga uzatilishini cheklash nuqtai nazaridan moliyaviy barqarorlikni mustahkamlovchi omil 
hisoblanadi. 

5. Depozit bazasi yetarliligini baholash uchun ko‘p o‘lchamli monitoring yondashuvini joriy etish taklif etildi. 
Unda beshta asosiy blokni bir vaqtda nazorat qilish maqsadga muvofiq: a) barqaror depozitlar ulushi va ularning 
ehtimoliy chiqib ketishi; b) LDR va kredit–depozit resurs tafovuti; v) milliy va xorijiy valyutadagi resurslar tarkibi; 
g) LCR, NSFR hamda maturity/repricing gap; d) yirik depozitorlar konsentratsiyasi va jalb qilingan resurslar 
qiymati. 

6. Kredit o‘sishini resurs bazasining prognoz imkoniyatlari bilan bog‘lash taklif etildi. Agar kredit portfeli 
o‘sishi 3–6 oy davomida depozitlar va boshqa barqaror resurslar o‘sishidan yuqori bo‘lsa, bankning ALCO 
va risk qo‘mitasi kredit rejasi, depozit stavkalari siyosati, uzoq muddatli resurs jalb qilish, sindikatlashgan 
moliyalashtirish va HQLA buferini qayta ko‘rib chiqishi lozim. 

Tijorat banki depozit bazasining yetarliligi depozitlar hajmining mutlaq ko‘payishi bilan emas, balki 
ularning barqarorligi, muddat va valyuta tarkibi, kredit portfelini moliyalashtirish imkoniyati, likvidlik buferlari 
hamda konsentratsiya risklarining o‘zaro mutanosibligi bilan belgilanadi. Shu asosda depozit siyosatini oddiy 
resurs jalb qilish funksiyasidan bank moliyaviy barqarorligini ta’minlovchi strategik boshqaruv instrumentiga 
transformatsiya qilish maqsadga muvofiq.

